Bargoplánaevttohus – Guovdageainnu meahcceguovddáš 
skábmamánus 2018 – skábmamánnui 2019
Áigumuš: 
Jagi geahčen galgá Guovdageainnu meahcceguovddáš leat dovddus ásahus Guovdageainnus, Finnmárkkus ja guovddáš meahccehálddahusas. Galgá doaibmat bistevaš stivra, beaivvalaš jođiheaddji, mis galgá leat johtti ja bistevaš čájáhusat, kursaprográmma, fálaldagat skuvllaide ja vuođđu ohcat autorisašuvnna birasdirektoráhtas.
Min deháleamos doaimmat:
1. Seminára
a) Čađahit plánejuvvon seminára meahccehálddašeami birra ođđajagemánus 
b) Almmuhit rapportta semináras, neahtas ja girjjážin
2. Beassášdoalut
a) Plánet beassašdoaluid buori áiggis, várret Kulturviesu, šaddat oassin Beassášfestivála prográmmas.
b) Lágiidit gáfádaga Kulturviesus
c) Lágiidit kurssaid
d) Čájehit boares ja ođđa čájáhusaid
e) Sierra prográmma mánaide ja nuoraide

3. Johtti čájáhusat
a) Oastit daid 11 čájáhusseainni maid mii leat luoikkahan.
b) Buoridit dálá čájáhusa ja fállat dan eará ásahusaide Guovdageainnus  ja ránnjásuohkaniin  
c) Ráhkadit sullásaš čájáhusa 6–8 ođđa fáttas, almmuhuvvot beassášdoaluin.
d) Maŋŋil beassážiid fállat ođđa čájáhusa earáide Guovdageainnus ja muđui.
e) Oažžut bistevaš saji johtti čájáhusaide (áinnas Kulturviesus) maŋŋil turneaid.
4. Kurssat
- Sullásaš kurssat mat mis leat leamaš: šattut, borramuš, čuopmaneaskin, Artsdatabanken 
- Ođđa kurssat: Guollebivddu: nuohttun, firpmen, guollegáhkut jna.
Fállat kurssaid skuvllaide ja eará ásahusaide.
Ráhkadit kursaplána ja kursagirjjážiid.  
5. Geologiija
a) Čađahit Geologiens Dag čakčamánu: Čájáhus, logaldallamat, fáláldat mánáide, mátki Biedjovággái.
b) Ráhkadit bistevaš geađgečájáhusa (Sáhttá leat hildduin dahje láseskábiin Kulturviesus, seinniid mielde.
6. Beaivvalaš jođiheaddji ja kántuvra
a) Oažžut siehtadusa suohkaniin kántuvrra ja muđui Kulturviesu geavaheami birra. 
b) Oastit dárbbašlaš kántorrustegiid.  
c) Bálkkáhit beaivvalaš jođiheaddji, jus vejolaš 01.01.2019 rájes. Unnimusat bealle virgi álggos.
d) Máksit stivralahtuid ja earáid sin barggu ovddas, oktiibuot sullii bealle virgi.
7. Girječoakkáldat
a) Čoaggit vel eanet girjjiid luonddu ja meahcásteami birra. Girjjit čállojuvvojit dađistaga listui. 
b) Addit buohkaide vejolašvuođa geahčat ja luoikkahit min girjjiid.

8. Govvačoakkáldat 
a) Čorget govaid mat mis leat, vurket sierra garradiskii
b) Oastit govaid govvejeddjiin, čorget daid
c) Geavahit govaid deavdit meahcci.info sáddo- ja ealli-siidduid
d) Prentet stuora govaid mat čájehit eanadagaid Guovdageainnus, bidjat Kulturviesu ja LES-viesu seinniide.
e) Ovttasbargguin Govvagiissáin dokumenteret dološ meahcásteami. 
9. Neahttasiiddut ja Facebook
a) Ortnet vuorkká ja hálddašeami nu ahte beaivvalaš jođiheaddji sáhttá hálddašit dan.
b) Buoridit dálá sisdoalu, vuosttážettiin vástidit gažaldagaid teavsttas ja bidjat eanet elliid govaid.    
c) Jorgalit teavsttaid sámegillii ja eŋgelasgillii. (Ferte vuoruhit ja ohcat sierra ruhtadeami dasa.)
d) Álggahit ovttasbarggu dihtorčehppiin buoridit neahttasiidduid hámi.
e) Bidjat neahttasiidduide dieđuid dađistaga buot min doaimmaid birra.
f) Oažžut sierra doaimmaheaddji Facebookjovkui.
